
Fundargerð 97. fundar 
stjórnar Samtaka orkusveitarfélaga 

Árið 2026, mánudaginn 7. september kl. 16:00 kom stjórn Samtaka orkusveitarfélaga 
saman til fundar og fór hann fram í gegnum fjarfundarbúnað.

Fundinn sátu: Haraldur Þór Jónsson, Guðmundur Haukur Jakobsson, Ísleifur Jónasson, 
Jónína Brynjólfsdóttir, Karólína Helga Símonardóttir, Knútur Emil Jónasson, Margrét 
Harpa Guðsteinsdóttir, Gunnlaugur Kárason, Helgi Kjartansson og Stefán Þór 
Eysteinsson.  

Að auki sat fundinn Bryndís Gunnlaugsdóttir lögfræðingur, sem ritaði fundargerð.

Fundargerðin var færð í tölvu. 

Þetta var tekið fyrir:

1.  Skipulag og störf stjórnar - 2606004SO

Í upphafi fundar var stutt kynning á stjórnarmönnum ásamt farið yfir skipulag 
og störf stjórnar. 

Samþykkt að Jónína Brynjólfsdóttir verði varaformaður stjórnar, Ísleifur 
Jónasson gjaldkeri og Knútur Emil Jónasson ritari stjórnar. 

Samþykkt að veita formanni og starfsmanni samtakanna, Bryndísi 
Gunnlaugsdóttur Holm, prókúru fyrir félagið. 

Samþykkt að funda á mánaðarfresti á föstudögum en einnig gera ráð fyrir 
aukafundi í hverjum mánuði sem yrði þá felldur niður ef engin mál eru á dagskrá. 

2.  Samtök orkusveitarfélaga - aðalfundur 2026 - 2606002SO

Lögð fram fundargerð aðalfundar er fram fór 21. ágúst 2026. 

Starfsmanni falið að senda fundargerð aðalfundar til aðildarsveitarfélaga. 

Starfsmanni er einnig falið að senda ályktun fundarins á þau ráðuneyti sem hafa 
tengingu við málaflokkinn sem og á alla þingflokka. 

3.  Samtök orkusveitarfélaga - starfsáætlun 2026-2028 - 2609003SO

Samkvæmt 12. gr. samþykkta SO gerir ný stjórn starfsáætlun til tveggja ára í 
senn að loknum aðalfundi. Í starfsáætlun skal koma fram hvernig stjórn 
hyggst vinna að einstökum málum til samræmis við tilgang samtakanna.

Samþykkt að vinna starfsáætlun stjórnar þegar vinnuferð stjórnar fer fram síðar 
í vetur. 

4.  Samtök orkusveitarfélaga - stefnumörkun 2026-2028 - 2609002SO

Stjórn semur almennt stefnumörkun fyrir árin tvö er stjórnin starfar. 

Samþykkt að vinna við stefnumörkun stjórnar fari fram þegar vinnuferð stjórnar 
er síðar í vetur. 



2

5.  Vinnuferð stjórnar Samtaka orkusveitarfélaga - haust 2026 - 2609004SO

Til umræðu var tímasetning vinnuferðar stjórnar þar sem stefnt er að því að 
útbúa stefnumörkun stjórnar ásamt starfsáætlun. 

Samþykkt að vinnuferð stjórnar fari fram 5.-6. nóvember nk. Samþykkt að 
Haraldur, Jónína og Margrét skipi vinnuhóp til að setja saman nánari dagskrá 
fyrir ferðina. 

6.  Landsþing Sambands íslenskra sveitarfélaga - 2609006SO

Lagt er til að stjórn stilli saman strengi fyrir Landsþing Sambands íslenskra 
sveitarfélaga varðandi hagsmunagæslu og stefnumótun Sambandsins. 

Stjórn telur mikilvægt að í stefnumörkun Sambands íslenskra sveitarfélaga fyrir 
árin 2026-2030 verði áfram texti líkt og er í núverandi stefnumörkun um 
fasteignaskatta en í dag segir í stefnumörkun Sambandsins: 

Sambandið leggur áherslu á að fasteignaskattar séu greiddir af öllum 
fasteignum. Þá verði laga- og regluumhverfi fasteignaskatta tekið til 
heildarendurskoðunar með það að markmiði að auka fyrirsjáanleika. Í þeirri 
vinnu verði litið til allra þátta þ.e. álagningar, útreiknings fasteignamats og 
tenginga við regluverk Jöfnunarsjóðs.

7.  Önnur mál - 2609005SO

Samþykkt að óska etir fundi með innviðaráðherra og forsætisráðherra til að fara 
yfir málaflokkinn og þá sérstaklega afnám undanþágu á fasteignasköttum á 
orkumannvirki.

Fundi var slitið kl. 17:30


